
Vishnu Mahatmyam

విష్ణోః  మాహాత్మ్యమ్

విష్ణోర్హాస్యమసౌ   మాయా తదాధారా జడాధమా
ప్రధ్వంసోఽస్యా  అనాదేశ్చ విష్ణోః  పదవిలోచనాత్ ॥ ౧॥
దేవానాం పరమో విష్ణురవమోఽగ్నిరితి  శ్రుతేః  ।
అయం విష్ణురజోఽనాదిరనన్తో  విశ్వకారణః ॥౨॥
సూరయస్తత్పదం శ్రేష్ఠం   సదా పశ్యన్తి నేతరే ।
వీర్యాణి తస్య కోఽప్యత్ర న వేదోరుక్రమస్య  చ ॥ ౩॥
ప్రాగుత్పాద్య  విధిం నాభేర్వేదాన్దత్వా  తతో జగత్ ।
ఉత్పాదయత్యసావేవ బుద్ధిదీపో  ముముక్షురాట్ ॥ ౪॥
భీత్యాప్యధికృతా యస్మా ఉద్వహన్తి బలిం సురాః ।
మాయయాఽశ్నన్త్యన్యదత్తం సమ్రాజ్ఞ  ఇవ భూమిపాః ॥ ౫॥
యస్య భ్రూభఙ్గమాత్రేణ    త్రిలోకీ  నశ్యతి క్షణాత్ ।
ఇచ్ఛామాత్రే పునర్జాతే  సేశ్వరోత్పద్యతే చ సా ॥౬॥
ఆత్మభూతస్యాస్య శత్రుః  స క్రూరో యాత్యధోగతిమ్ ।
దురత్యయామపి ఘ్నన్తి మాయాం యద్రూపచిన్తకాః  ॥ ౭॥
అర్వాచీనాః సురాః కేఽపి న విదుర్యం తదుద్భవాః ।
స సర్వజ్ఞోఽపి  చాత్మానం కార్త్స్న్యాన్నో వేద వేద వా ॥౮॥
యస్యైకపాదియం  మాయా త్రిపాదస్యామృతం  దివి ।
స దేవదేవదేవేశః కథం నార్చ్యస్త్రివిక్రమః   ॥౯॥
శ్రీవైష్ణవైశగాణేశసౌర్యశాక్త్యాదిరూపధృక్     ।
దత్తాత్రేయోఽస్త్వజోఽనన్తః  సదా మే హృది సద్గురుః  ॥ ౧౦॥
కృత్వైకదేశభకిన్త  యే మాత్సర్యేణ ద్విషన్తి చ ।
అన్యదేవం చ తద్భక్తం తే యాన్తి నరకం ధ్రువమ్  ॥ ౧౧॥
విష్ణుః  శివో గణేశోఽర్కః శక్తిశ్చేతి  పృథఙ్ న హి ।

విష్ణోః  మాహాత్మ్యమ్

ఏకోఽజః పఞ్చధా జాతః కుతో భేదోఽస్తి దైవతైః   ॥ ౧౨॥
ఏతానీశాఙ్గాని  తృప్యేదేకస్యాపీహ తర్పణాత్ ।
యథాస్యాక్ష్యాదితృప్త్యాఙ్గీ చోద్విజేదేకనిన్దయా  ॥ ౧౩॥
దేవద్రోహస్తతస్త్యాజ్యస్తద్భక్తస్యాపి    సర్వదా ।
యథారుచీశ్వరః సేవ్యో నాన్యథా భేదమాచరేత్ ॥ ౧౪॥
ఇతి శ్రీవాసుదేవానన్దసరస్వతీవిరచితం   విష్ణోః  మాహాత్మ్యం సమ్పూర్ణమ్  ।

